
HIV/AIDS – KA HORTAGGA 
 
 
 
 
 
 
 

Ka hortagga Faafinta HIV - Hawlaha 
Galmada 
 

Waxaad naftaada ka badbaadin kartaa 
HIV/AIDS in aad: 
Ka Soomidda Galmada – Haddii aadan 
sameeynin nooc kasta oo ka mid ah 
xariirka galmada (afka, dabada, ama 
siilka), ama qaadashada dawooyinka 
iyada oo la adeegsado cirbadaha, guud 
ahaan kuma jirtid halista HIV. 
 

In Aad Ahaatid Daacad – Haddii aad 
xariir la leedahay hal qof (adiga iyo qofka 
aad xariirka la leedahay oo keliya aad isla 
sameysaan galmo, aadna la 
sameeynin qof kale), 
aysan labada qofba qabin 
HIV, markaas kuma jirtid 
halista cudurka HIV.  
Haddii aadan ogeyn xaaladda HIV ee 
qofka aad xariirka la leedahay, ama 
aadan hubin in qofkaas aad xariirka la 
leedahay uu daacad yahay, sida ugu 
wanaagsan oo naftaada looga 
badbaadiyo HIV waa in la adeegsado 
gashadka saafiga ah mar kasta iyo waqti 
kasta oo aad galmo sameysid. 
 

Gashadka – Waxaa muhiim 
ah in gashadka loo adeegsado 
si sax ah waqti kasta oo aad 
galmo sameysid.  Haddii 

aadan gashadka si sax ah u adeegsanin, 
wuu jabi karaa ama wuu siiban karaa, 
taasoo adiga iyo qofka aad xariirka la 
leedahay gelin karta halista cudurka. 
Marka aad badsato xariirka galmada aad 
la leedahay dad badan, waxaa sii batta 
fursadda in aad qaadid cudurada lagu 

gudbiyo galmada (STD), waxaana ka mid 
ah HIV.  Ma jirto hab 100% la hubo.  
Laakin gashadka waxay leeyahiin waxtar 
ilaa 98% marka loo adeegsado si sax ah 
mar kasta. 
 

Ka Hortagga Faafidda HIV – Adeegsiga 
Mukhadaraadka Leysku Duro 
Haddii aad adeegsatid 
cirbado si aad ugu 
durtid, mukhadaraad, 
hormonaadka steroid, 
ama aad ku sameysid tatoo iyo muddid, 
qalabkaada ha la qeybsanin dad kale.  
Dad badan ayaa sidaan ku qaaday HIV, 
Cagaariyowga C, iyo firusyo iyo bakteria 
kale.  Dhiigga ka yimaada qofka cudurka 
qaba wuxuu ku hari karaa cirbadda 
kaddibna waxaa si toos ah loogu duri 
karaa qofka xiga ee adeegsada cirbadda. 
 

Ka Hortagga Faafidda HIV – 
Hooyada – ilaa – Cunugga 
In HIV ka gudbo hooyada una 
gudbo cunugga waa habka 
caadi ahaan ay caruurta ku 
qaadaan HIV.  Waxaa dhici karta in 
dhallaanka qaadaan HIV: 
• Inta hooyada xaamilo tahay 
• Marka cunugga ka soo baxo siilka 
• Marka la cabbo caanaha naaska 

hooyada qabta HIV 
 

Hubso in aad jawaab u heshid su’aalaha 
aad ka qabtid HIV/AIDS.  
Waaxdaada xanaanada 
caafimaadka dadweynaha iyo 
bixiyahaada xanaanada 
caafimaadka ayaa ku siin kara kaalmo. 

